
अतारांकित प्रश्‍न सं. 274

06.12.2013 को दिया जाने वाला उत्‍तर
रेलवे सुरक्षा    
274.
श्री रामचन्‍द्र खूंटिआ:
क्‍या रेल मंत्री यह बताने की कृपा करेंगे कि:
(1) क्‍या यह सच है कि रेलवे विगत तीन वर्षों में रेल सुरक्षा संबंधी कुल निधी का उपयोग नहीं कर पाया है; यदि हां, तो इसके क्‍या कारण हैं;
(2) विगत तीन वर्षों के दौरान कितनी दुर्घटनाएं हुई हैं;
(3) क्‍या इसकी जांच की गई थी और रिपोर्ट प्रस्‍तुत की गई थी और यदि हां, तो उस पर की गई कार्रवाई का ब्‍यौरा क्‍या है; 
(4) रेलवे में सुरक्षा संबंधित रिक्‍त पदों की संख्‍या कितनी है?

उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी) 
(1) से (घ): एक विवरण सभा पटल पर रख दिया गया है।
रेलवे संरक्षा के संबंध में श्री रामचन्‍द्र खुंटिआ द्वारा 06.12.2013 को राज्य सभा में पूछे जाने वाले अतारांकित प्रश्न सं. 274 के उत्तर के भाग (क) से (घ) के उत्‍तर से संबंधित विवरण।
(क) जी हां। पिछले तीन वर्षों की रेलवे संरक्षा निधि के साथ साथ बजटीय आवंटन के उपयोग का ब्यौरा नीचे दिया गया हैः-
	वर्ष
	बजट अनुमान
	वास्‍तविक व्यय
	उपयोग का प्रतिशत

	2010-11
	1700
	1101
	65

	2011-12
	2000
	1329
	66

	2012-13
	2000
	1584
	79


जैसा की देखा जा रहा है, निधि की प्रतिशत उपयोगिता हर वर्ष निरंतर बढ़ती जा रही है। संरक्षा निधि की उपयोगिता राज्य सरकारों के सहयोग जिसमें वह अपने हिस्से के ऊपरी पैदल/निचले पुलों और समपार से संबंधित कार्यों का निष्पादन समय से पूरा करने पर निर्भर करती है। बजट आंवटन का कम उपयोग होने के कारण नीचे दिए गए हैं:- 
· राज्य सरकारों द्वारा उनके वार्षिक बजट में सड़क संरक्षा से संबंधित अपने हिस्से के कार्यों को स्वीकृत करने में विलंब। 
· राज्य सरकारों द्वारा अपने हिस्से के कार्यों के लिए अपर्याप्त निधि का आंवटन करना।
· राज्य सरकारों द्वारा सामान्य व्यवस्था अभिकल्प (जीएडी) एवं लागत अनुमानों का देरी से जमा करना।
· रेल पुलों के लिए पंहुच मार्गों के संरेखण में राज्य सरकारों द्वारा किए गए निरंतर परिवर्तन।
· रेल पुलों के पंहुच मार्गों के निर्माण के लिए बाधा रहित निःशुल्क भूमि की गैर-उपलब्धता।
· पुलों के चालू होने के बाद समपारों को बंद करने में राज्य सरकारों द्वारा सहमति देने में देरी।
 बहरहाल, इन तीन वर्षों में वार्षिक व्यय केन्‍द्रीय सड़क निधि से रेलवे को दिए गए हिस्से से अधिक है। 
(ख) 2010-11, 2011-12 और 2012-13  के दौरान मानवरहित समपारों को पार करते समय सड़क वाहन उपयोगकर्ता की लापरवाही के कारण हुई घटनाओं को छोड़कर परिणामी गाड़ी दुर्घटनाओं की संख्या क्रमशः 93, 77 और 68 है।
(ग) प्रत्येक रेल दुर्घटना की जांच दुर्घटना की गंभीरता के मद्देनजर या तो नागरिक विमानन मंत्रालय के अधीन रेलवे संरक्षा आयोग या फिर विभागीय जांच समिति द्वारा  की जाती है। प्रत्‍येक जांच दुर्घटना के कारणों के बारे में अपने निष्‍कर्ष, जिम्मेवारी निर्धारित करने और दुर्घटनाओं को रोकने के लिए सुझाव देती है। यदि व्यवहार्य हो तो जांच समितियों द्वारा दिए गए सुझावों के अनुपालन के लिए जांच की जाती है और यदि दोषी पाया जाए तो दोषी अधिकारी के खिलाफ अनुशासनात्मक कार्रवाई की जाती है। 
(घ) 01.04.2013 को भारतीय रेलवे पर सरंक्षा संबंधी रिक्तियों की संख्या 1,42,311 (अनंतिम), जो कि संरक्षा श्रेणी के संवर्ग का 19.89 प्रतिशत है।
*****
